
Umsögn um Tillögu til þingsályktuoar um mat á framtíðarhorfum og mannaflaþorf 
í atvinnugreinum, þskj. 67 - 67. mál.

í tillögunni er gert ráð fyrir að ríkisstjóm verði falið að láta kanna reglubundið 
mannaflaþörf og framtíðarhorfur í atvinnugreinum. Viðskiptadeild Háskólans í Reykjavík 
styður tillöguna heils hugar og lýsir jafnframt áhuga á að koma að þróun þessa verks.

Rannsóknir á íslenskum vinnumarkaði eru af mjög skomum skammti og allar tillögur 
sem lúta að því að kortleggja betur aðstæður á íslenskum markaði því af hinu góða. Þá 
höfðar þessi tillaga sérstaklega til skólasamfélagsins. Áætlun um mannaflaþörf og 
framtíðarhorfur í atvinnugreinum mun auðvelda nemendum að taka þá mikilvægu 
ákvörðun um hvemig undirbúningi undir framtíðarstörf skuli háttað. Á sama tíma mun 
slík áætlun auðvelda skólum að mæta eftirspum atvinnulífsins efitir vinnuafli í 
framtíðinni.

